
CONVENIO ENTRE A CONSELLERIA DE PRESIDENCIA, XUSTIZA E DEPORTES, A
CONSELLERIA DE POLITICA SOCIAL E IGUALDADE E MAIS O CONSELLO DA AVOGACIA
GALEGA, PARA O DESENVOLVEMENTO DE ACCIONS DE ATENCION PROFESIONAL A
ViTIMAS DE VIOLENCIA SEXUAL NO MARCO DO PACTO DE ESTADO CONTRA A
VIOLENCIA DE XENERO.

Santiago de Compostela, na data da sinatura dixital
REUNIDOS

D. Diego Calvo Pouso, conselleiro de Presidencia, Xustiza e Deportes, en virtude do
Decreto 44/2024, do 14 de abril, que recolle o seu nomeamento, actuando en nome e
representacion da Xunta de Galicia e no exercicio das facultades que lle confire o artigo
34 da Lei 1/1983, do 22 de febreiro, de normas reguladoras da Xunta e da sua Presidencia.

Dna. Fabiola Garcia Martinez, conselleira de Politica Social e Igualdade, en virtude do
Decreto 44/2024, do 14 de xufio, que recolle o seu nomeamento, e no exercicio das
facultades que lle confire o artigo 34 da Lei 1/1983, do 22 de febreiro, de normas
reguladoras da Xunta e da sua Presidencia.

D. Francisco José Rabufal Mosquera, presidente do Consello da Avogacia Galega,
actuando no seu nome e representacion de acordo co artigo 10, en relacion co artigo 2.2,
dos estatutos do Consello da Avogacia Galega, aprobados polo Decreto 130/1993, do 3 de
xufo.

As partes, no nome e representaciéon en que concorren, e coa capacidade legal para asinar
este documento

EXPONEN

Primeiro. Que a Comunidade Auténoma de Galicia goza de competencias exclusivas en
materia de asistencia social, de conformidade co disposto no artigo 27.23 do Estatuto de
autonomia de Galicia (Lei organica 1/1981, do 6 de abril) e mais nos reais decretos de
transferencia 2411/1982, do 24 de xullo, e 534/1984, do 25 de xaneiro; e que, por outra
parte, lles corresponde aos poderes publicos de Galicia promover as condiciéns para que
a liberdade e a igualdade sexan reais e efectivas.

+ Verificacion: https://sede.xunta.gal/cve

O Decreto lexislativo 2/2015, do 12 de febreiro, polo que se aproba o texto refundido das
disposicions legais da Comunidade Auténoma de Galicia en materia de igualdade, reforza
o compromiso da Comunidade Auténoma de Galicia na eliminacién da discriminacidon
entre mulleres e homes e mais na promocidn da igualdade; mentres que a Lei 11/2007, do
27 de xullo, galega para a prevencién e o tratamento integral da violencia de xénero,
consolida a loita da Xunta de Galicia na erradicacion da violencia contra as mulleres.

A Conselleria de Politica Social e Igualdade, a través da Direccion Xeral de Loita Contra a
Violencia de Xénero, ten entre as sias competencias impulsar as actuaciéns conducentes
a promocioén da igualdade e 3 eliminacién da discriminacion entre mulleres e homes, asi
como a eliminacién da violencia de xénero.

E, pola stia banda, 4 Conselleria de Presidencia, Xustiza e Deportes correspdndenlle, entre
outras, as competencias relativas aos medios econémicos e materiais ao servizo da
Administraciéon de Xustiza e mais as referentes a promociéon do acceso da cidadania &
xustiza en igualdade de condiciéns.

Segundo. Que a Lei 11/2007, do 27 de xullo, galega para a prevencién e o tratamento
integral da violencia de xénero, modificada pola Lei 12/2016, do 22 de xullo, dispén a
adopcion en Galicia de medidas integrais para a sensibilizacién, a prevencién e o
tratamento da violencia de xénero, asi como para a proteccién e o apoio as mulleres que
a sofren.

Para os efectos da dita lei galega, o artigo 3 configura as formas de violencia machista
dun xeito mais amplo ca o recollido na Lei organica 1/2004, do 28 de decembro, de
medidas de proteccidn integral contra a violencia de xénero, na medida en que esta se
refire & exercida sobre as mulleres polos homes que son ou foron os seus cénxuxes ou
que estan ligados a elas por relacions similares de afectividade, ainda sen convivencia,
mentres que a lei galega abrangue calquera acto violento ou agresién dentro dunha
situacién de desigualdade no marco dun sistema de relaciéons de dominacién dos homes
sobre as mulleres, coma, entre outras, a violencia sexual e abusos sexuais, o acoso sexual
ou o trafico de mulleres e nenas con fins de explotacion, asi como calquera outra forma
de violencia recolleita nos tratados internacionais que lesione ou sexa susceptible de
lesionar a dignidade.

Ademais, e pola sua banda, no artigo 15 da referida Lei galega 11/2007 recéllese a
necesidade de que a Xunta de Galicia garanta e promova a formacion en igualdade de
todas e todos os profesionais que traballan en ambitos relacionados directa ou
indirectamente coa violencia de xénero, e en especial das e dos profesionais da sanidade,
dos servizos sociais, dos educativos, das Forzas e Corpos de Seguridade e das operadoras
e operadores xuridicos.

Terceiro. Que o 12 de abril de 2024 asinouse o Acordo de colaboracién entre a
Vicepresidencia Primeira e Conselleria de Presidencia, Xustiza e Deportes (actualmente
Conselleria de Presidencia, Xustiza e Deportes) e a Conselleria de Promociéon do Emprego
e lgualdade (actualmente Conselleria de Politica Social e Igualdade) para desenvolver
medidas previstas no Pacto de Estado contra a Violencia de Xénero, que ten por obxecto
establecer as condicidéns polas que se rexerd a colaboracién entre ambas consellerias
para o desenvolvemento e financiamento de accions de formacion especializada dirixidas
a profesionais da avogacia e procuradoria, sobre atenciéon a mulleres e menores que
sofren violencia de xénero, trata ou explotacion sexual, asi como o desenvolvemento de
accions dirixidas a atencion xuridica a mulleres vitimas de violencia sexual.

Cuarto. Que o Regulamento galego de asistencia xuridica gratuita (Decreto 269/2008, do
6 de novembro, modificado polo Decreto 134/2017, do 7 de decembro) prevé a prestacion
inmediata da asistencia xuridica por parte dos profesionais da quenda de oficio as
mulleres vitimas de violencia de xénero e mais a constitucion dunha quenda de garda
permanente durante as 24 horas do dia, atendida por letrados/as especializados/as, para
a prestacion do servizo de asistencia letrada as mulleres vitimas de delitos de violencia
de xénero (artigo 29.2), asi como tamén o requisito complementario de formacién para
os/as avogados/as especializados/as que realicen a asistencia xuridica e defensa en xuizo
de mulleres vitimas de violencia de xénero (artigo 30.2).

Pero resulta necesario que, & atencion prestada as vitimas de violencia de xénero desde a
quenda de oficio no marco da regulamentacién da asistencia xuridica gratuita, se sumen
acciéns de atencidén especifica por profesionais da avogacia as mulleres vitimas de
violencia sexual para quen, en principio, o concepto de violencia de xénero da Lei estatal
1/2004, do 28 de decembro, deixaria féra do ambito de aplicaciéon da Lei de asistencia
xuridica gratuita ao se requirir como elemento conceptual daquela o mantemento de
relacion afectiva respecto do agresor.

Tratase, deste xeito, de procurar o establecemento dun sistema integral de atencion as
mulleres vitimas de violencia sexual, que comprenda o asesoramento xuridico e
orientacidn iniciais, a informacién xuridica as mulleres vitimas de delitos sexuais sobre o
desenvolvemento do proceso e maneira de exercitar os diferentes dereitos, a asistencia
legal na practica das primeiras dilixencias, asi como para a interposicién da denuncia, se
for o caso, e, en definitiva, un primeiro acompafiamento legal ante os 6rganos
correspondentes policiais ou xurisdicionais sen que implique o exercicio da acciéon penal
no procedemento xudicial, sendo por isto necesario que, da mesma maneira que se forma
aos e as profesionais da avogacia integrantes da quenda de oficio, estes conten tamén
cunha formacioén especifica en relacion cos delitos contra a liberdade sexual que sufran as
mulleres polo mero feito de selo.

Verificacion: https://sede.xunta.gal/cve

Quinto. Que 0 15 de novembro de 2016 o Pleno do Congreso dos Deputados aprobou, por
unanimidade, unha proposicidn non de lei pola que se instaba ao Goberno a promover un
pacto de Estado en materia de violencia de xénero que, subscrito polo Goberno da
Nacion, polas comunidades auténomas e cidades con estatuto de autonomia e mais pola
Federacion Espafola de Municipios e Provincias, seguise impulsando politicas para a
erradicacion da violencia sobre a muller como unha verdadeira politica de Estado. A
proposicion non de lei establecia a creacién, no seo da Comisién de Igualdade do
Congreso, dunha subcomisién cuxo obxectivo seria elaborar un informe no que se
identificasen e analizasen os problemas que impedian avanzar na erradicacion das
diferentes formas de violencia de xénero e no cal se incluisen un conxunto de propostas
de actuacion, entre elas as principais reformas que se debian acometer para dar
cumprimento efectivo a ese fin, asi como as recomendacidons dos organismos
internacionais. O Congreso, na sua sesion plenaria do 28 de setembro de 2017, aprobou o
informe desta Subcomisién para un pacto de Estado en materia de violencia de xénero.

Pola sua parte, a Comisién de Igualdade do Senado decidiu, o 21 de decembro de 2016, a
creacion dunha relatoria que estudase e avaliase, en materia de violencia de xénero, os
aspectos de prevencién, proteccion e reparacion das vitimas, analizase a estratexia para
alcanzar e implementar un pacto de Estado contra a violencia de xénero e examinase a
Lei orgdnica 1/2004, do 28 de decembro.

O 13 de setembro de 2017 o Pleno do Senado aprobou, por unanimidade, o informe da
Relatoria de estudo para a elaboracién de estratexias contra a violencia de xénero.

O documento refundido de medidas do pacto de Estado en materia de violencia de xénero
contén un conxunto de propostas para promover o desenvolvemento de programas
integrais de atencién & violencia sexual en todo o territorio, en colaboraciéon coas
comunidades auténomas e respectando as competencias destas.

O dia 25 de novembro de 2021, catro anos despois da aprobacién do Pacto de Estado
contra a Violencia de Xénero de 2017, a maioria dos grupos politicos con representacién
parlamentaria, conscientes de que o Pacto de Estado non pode ter como horizonte
temporal o mes de setembro de 2022, sendén que debe continuar vertebrando a nosa
resposta como pais fronte & violencia machista, asinaron un acordo de renovacién do
Ditame, onde novamente se plasmou a vontade de todos os actores institucionais de
seguir traballando polo cumprimento das medidas do Pacto de Estado contra a Violencia
de Xénero e o establecemento dun marco ampliado e permanente para o
desenvolvemento de politicas publicas que o fortalezan.

En base a todo o anterior, o 22 de xullo de 2022 a Conferencia Sectorial de Igualdade
aprobou o Acordo relativo ao establecemento dun marco de actuacion conxunta que

garanta a prorroga e permanencia das politicas publicas e os servizos que se derivan do
Pacto de Estado contra a Violencia de Xénero, co obxecto de asegurar as condicidns
basicas que garantan a igualdade de todas as mulleres no exercicio dos seus dereitos
fronte a violencia. Este acordo ten como finalidade consolidar o traballo fronte &
violencia contra as mulleres no conxunto do Estado, avanzando na institucionalizacion e a
permanencia dos compromisos adquiridos no marco do Pacto de Estado contra a
Violencia de Xénero. A estes efectos, o acordo ten por obxecto impulsar o desefio de
mecanismos de colaboracidn que garantan a estabilidade orzamentaria e administrativa
de maneira que permitan soster os actuais e futuros servizos vinculados ao Pacto de
Estado contra a Violencia de Xénero.

O 20 de marzo de 2023 publicouse no Boletin Oficial do Estado a Resolucién do 16 de
marzo de 2023, da Secretaria de Estado de Igualdade e contra a Violencia de Xénero, pola
que se publica o Acordo da Conferencia de Sectorial de Igualdade, de 3 de marzo de 2023,
polo que se aproba o Plan conxunto plurianual en materia de violencia contra as mulleres
(2023-2027). Dentro do Catadlogo de referencia de politicas e servizos en materia de
violencia contra as mulleres, incluido no dito plan, na area 3., Proteccidon e acceso a
xustiza, subarea 3.2., Acceso a xustiza, recollese a actuacion 3.2.02.: “Nas Comunidades
Auténomas que conten con competencias transferidas en materia de xustiza, garantir a
asistencia letrada especializada as vitimas de calquera forma de violencia contra as
mulleres desde o momento previo & interposicion da denuncia”.

No marco do desenvolvemento do dereito a asistencia integral, especializada e accesible,
para as vitimas de violencias sexuais, a Lei Orgdnica 10/2022, do 6 de setembro, de
garantia integral da liberdade sexual establece no seu artigo 33.1.e) o dereito ao
asesoramento xuridico previo e a asistencia xuridica gratuita nos procesos derivados da
violencia, nos termos previstos na lexislacién de asistencia xuridica gratuita.

Sexto. Que o Consello da Avogacia Galega é unha corporacion de dereito publico
integrada polos colexios da avogacia da Corufia, Lugo, Ourense, Pontevedra, Santiago de
Compostela, Ferrol e Vigo (Decreto 130/1993, do 3 de xufio, polo que se crea o Consello da
Avogacia Galega e se aproban os seus estatutos), que no ambito territorial de Galicia ten
as mesmas competencias ca as atribuidas ao Consello Xeral da Avogacia Espafiola. O
Consello exerce as funcions tradicionais de natureza administrativa, coma a tramitacién e
resolucion de recursos en materia deontoldxica e as relacions con outras instituciéns e
administraciéns, e asi mesmo dedica importantes esforzos no dmbito da formacion dos
avogados e avogadas de Galicia mediante o establecemento de programas en diversas
materias do exercicio profesional, coma a mediaciéon, o dereito de estranxeiria, o
procedemento penal do menor, a deontoloxia profesional ou a violencia sobre a muller.

Verificacion: https://sede.xunta.gal/cve

Sétimo. Que todo o anterior conduce & oportunidade de convir co Consello da Avogacia
Galega a realizacion de actuacions de atencidn xuridica especial para as mulleres vitimas
de delitos sexuais que aseguren a eficacia das medidas previstas na atencidn as mulleres
vitimas de violencia machista.

Asi, a Conselleria de Presidencia, Xustiza e Deportes e mais a Conselleria de Politica
Social e Igualdade da Xunta de Galicia estiman de interese publico establecer unha lifia de
traballo conxunto, sostida no tempo, para cuxo efecto se propdn a colaboracién co
Consello da Avogacia Galega a fin de canalizar o dito interese.

Por todo o indicado, as partes acordan formalizar o presente convenio plurianual, que se
rexera consonte o disposto nas seguintes

CLAUSULAS

Primeira. Obxecto e finalidade.

O obxecto deste convenio é establecer as condiciéns polas que se rexerd, durante o ano
2024, a colaboracién entre a Xunta de Galicia —a través da Conselleria de Presidencia,
Xustiza e Deportes e mais da Conselleria de Politica Social e Igualdade—- e o Consello da
Avogacia Galega para a posta en marcha de accions dirixidas @ atencion xuridica a
mulleres vitimas de violencia sexual, de maneira tal que a muller dispofia sempre dun
avogado especializado en delitos contra a liberdade sexual que a asista en relacion coa
denuncia e asesoramento xuridico e acompafiamento iniciais, e con independencia de que
a vitima tefia ou non recursos para litigar.

O caracter singular do presente convenio vén determinado por razéns de interese
publico. Neste sentido cOdmpre sinalar que, sé no ano 2021, se incoaron na nosa
Comunidade Auténoma mais de 1.600 delitos contra a liberdade sexual, o que fai
evidente o interese social e humanitario de calquera accién que se dirixa a previr e
detectar estes casos e a apoiar as suUas vitimas, neste caso a través de accidns
especializadas por profesionais do ambito xuridico. Tal incuestionable interese publico
leva a Xunta de Galicia a establecer a presente colaboracion.

Segunda. Obrigas do beneficiario.

O Consello da Avogacia Galega comprométese a:

1. Realizar as actividades previstas no obxecto que se recolle neste convenio.
A dotacion de persoal dedicada a estes fins estard sometida as directrices e ordes do
Consello da Avogacia Galega. O dito persoal non tera relacién laboral coa Conselleria de

Presidencia, Xustiza e Deportes, nin tampouco coa Conselleria de Politica Social e
Igualdade, de tal xeito que, por este concepto, non se lle podera esixir a Xunta de Galicia
responsabilidade directa nin subsidiaria.

2. Xustificar o cumprimento dos requisitos e condicions, asi como tamén a realizacion da
actividade e o cumprimento da finalidade, do presente convenio.

3. Proporcionarlle & Administracion autondémica, cando lle sexa solicitada, informaciéon
sobre as actividades realizadas.

4. Consentir expresamente a inclusién dos datos relevantes deste convenio nos rexistros
publicos que proceda, de conformidade coa disposicion adicional do Decreto 132/2006,
do 27 de xullo, polo que se regulan os rexistros publicos creados nos artigos 44 e 45 da
Lei 7/2005, do 29 de decembro, de orzamentos xerais da Comunidade Auténoma de
Galicia para o ano 2006.

5. Dar axeitada publicidade ao cardcter publico das actuacidns obxecto do presente
convenio, cumprir todas as condiciéns e obrigas recolleitas nel e someterse as
actuaciéns de supervision e control previstas no mesmo.

Terceira. Compromisos das partes.

a) A Conselleria de Presidencia, Xustiza e Deportes asumira os custos que xere a
execucion das actuaciéns obxecto do presente convenio, segundo os conceptos e
contias sinaladas na cldusula sexta, con cargo 4 aplicacion orzamentaria
35.03.131A.481.0, codigo de proxecto 2018 00112, empregando para o financiamento
da anualidade 2024 o remanente que figura nos seus orzamentos relativo a
programas financiados con fondos do Pacto de Estado, por importe maximo de cento
trinta mil euros (130.000,00 €).

b) A Direccion Xeral de Loita Contra a Violencia de Xénero comprométese a facilitarlle
ao Consello da Avogacia Galega, a fin de contribuir a garantir a dispofibilidade de
profesionais especializados neste ambito, material formativo en relaciéon coa
erradicacion da violencia machista e dos delitos contra a liberdade e indemnidade
sexual.

c¢) O Consello da Avogacia Galega asume a organizacion e ofrecemento de asistencia
letrada, asesoramento xuridico e orientacidn gratuitos, asi como acompafiamento
inicial na practica das primeiras dilixencias as mulleres vitimas de delitos contra a
liberdade sexual para aqueles supostos en que non sexa de aplicacion o artigo 20 da
Lei 1/2004, do 28 de decembro, de medidas de proteccidn integral contra a violencia

7

de xénero, nas actuaciéns que tefian causa no dito delito sexual. O Consello da
Avogacia Galega comprométese a que esta atencion letrada estea dispofiible todos
os dias do ano as 24 horas, co obxecto de que a muller vitima de delito sexual
dispofia dun avogado especializado contra a liberdade sexual que a asista.

A tal fin, os colexios de avogados deberan contar cun nimero suficiente de letrados
especializados en materia de delitos sexuais contra mulleres para garantir o
adecuado funcionamento deste servizo, que en todo caso deberdn pertencer &
quenda de oficio de violencia de xénero do respectivo colexio.

d) O Consello da Avogacia garantird a formacién especifica en materia de asistencia a
vitimas de violencia sexual, dos avogados e avogadas que presten a asistencia,
facilitando dita formacion.

Cuarta. Crédito orzamentario.

Para o sostemento das actividades descritas no convenio, figura no orzamento da
Direccion Xeral de Xustiza un remanente relativo aos programas financiados con fondos
do Pacto de Estado no exercicio de 2021 ao abeiro do Acordo de colaboracién asinado o 21
de maio de 2021 entre a Conselleria de Presidencia, Xustiza e Turismo e a Conselleria de
Emprego e Igualdade para o desenvolvemento das medidas previstas no Pacto de Estado
contra a Violencia de Xénero, por importe de cento trinta e un mil cincocentos oitenta e
cinco euros e oitenta e seis céntimos (131.585,86 €), dos que se achegara un importe
maximo de cento trinta mil euros (130.000,00 €), para as actuacién relacionadas co
obxecto do convenio durante a anualidade referida.

No caso de que a cantidade establecida resulte insuficiente para o financiamento da
atencion profesional & vitimas de violencia sexual, poderase aprobar unha ampliacién da
contia mediante a formalizacién dunha addenda ao convenio de colaboracién, logo dos
tramites legais esixidos.

A subvencién supon o 100% do custo total estimado.

Dado que o crédito orzamentario desta subvencidon corresponde ao capitulo IV do
orzamento de gastos da Conselleria de Presidencia, Xustiza e Deportes, e que o Consello
da Avogacia Galega é unha institucion xuridico-administrativa sen animo de lucro, a
citada institucion queda exonerada da constitucion de garantia, de acordo co establecido
no artigo 65.4, apartado f) do Decreto 11/2009, do 8 de xaneiro, polo que se aproba o
Regulamento da Lei 9/2007, do 13 de xufio, de subvenciéns de Galicia.

Quinta. Vixencia.

O presente convenio producira efectos a partir da sua sinatura, e ata o 31 de decembro de
2024.

Sexta. Xustificacion e pagamento.

A Conselleria de Presidencia, Xustiza e Deportes comprométese a compensar
economicamente ao Consello da Avogacia Galega os gastos que deriven da execucion
deste convenio, con cento oitenta euros (180,00 €) pola atencién xuridica a cada vitima.
Para estes efectos, o Consello da Avogacia Galega, xunto coa documentacién que
achegue para a xustificaciéon da execucion do Convenio, presentara tamén un informe
detallado onde se recollan todas as atenciéns xuridicas realizadas, que inclien, entre
outras: o asesoramento xuridico e orientacion iniciais; a asistencia legal na practica das
primeiras dilixencias e na interposicion da denuncia, se for o caso; asi como o
acompafiamento legal inicial ante o 6rgano policial ou xurisdicional.

A efectos da xustificacion do convenio, o Consello da Avogacia Galega presentara unha
certificacidn da intervencion ou do 6rgano que tefa atribuidas as facultades de control da
toma de razoén en contabilidade e do cumprimento da finalidade para a que foi concedida
a subvencidn, de acordo co establecido no artigo 28.5 da Lei 9/2007, do 13 de xufio, de
subvenciéns de Galicia, que inclua :

e Un informe detallado onde se recolla todas as actuaciéns de atencion xuridica as
vitimas realizadas, especificando o 6rgano xudicial, o procedemento e o nome e o
numero de colexiado do letrado que interveu na actuacién.

e A relacién detallada dos gastos atribuidos 4 xestidn administrativa e tramitacion das
asistencias realizadas por parte dos Colexios da avogacia, 4 publicidade e difusién das
actuacions e a formacién especifica dos letrados e letradas na materia especifica de
asistencia a vitimas de agresions sexuais.

A documentacion xustificativa das actuacion realizadas en execucién deste convenio
deberalle ser presentada, por parte do Consello da Avogacia Galega, a Direccién Xeral de
Xustiza con data limite do 10 de decembro de 2024, e teranse en conta as actuacions
realizadas entre o 1 de xaneiro e o 30 de novembro de 2024.

Deberdan remitir unha memoria final de actuacion na que se recolleran todos os servizos
prestados.

Verificacion: https://sede.xunta.gal/cve

O Consello da Avogacia Galega comprométese a facilitar toda a informacién que lle sexa
requirida pola Intervencion Xeral da Comunidade Auténoma e polo Consello de Contas
no exercicio das suas funcidns de fiscalizacién e control do destino da subvencién.

Sétima. Publicidade e proteccion de datos.

O presente convenio sera obxecto de publicacién, de acordo co previsto na Lei 1/2016, do
18 de xaneiro, de transparencia e bo goberno da Administracion publica galega. Asi
mesmo, incluirase no Rexistro Publico de Axudas, Subvenciéns e Convenios, de
conformidade co Decreto 132/2006, do 27 de xullo, polo que se regulan os rexistros
publicos creados nos artigos 44 e 45 da Lei 7/2005, do 29 de decembro, de orzamentos
xerais da Comunidade Auténoma de Galicia para o ano 2006, e mais co artigo 16 da Lei
9/2007, do 13 de xufio, de subvencions de Galicia.

En cumprimento do disposto nos artigos 18 e 20.8 da Lei 38/2003, do 17 de novembro,
xeral de subvencidéns, comunicarase a subscricion deste convenio & Base de Datos
Nacional de Subvenciéns, que opera como sistema nacional de publicidade de
subvencions.

As partes asinantes do convenio manifestan o seu consentimento para que os datos
persoais que constan neste convenio, asi como o resto das especificaciéns contidas nel,
poidan ser publicados no Portal de transparencia e Goberno aberto.

As partes asinantes viran obrigadas en materia de proteccién de datos a cumprir coa Lei
Organica 3/2018, do 5 de decembro, de proteccién de datos persoais e garantias dos
dereitos dixitais, co Regulamento (UE) 2016/679 do Parlamento Europeo e do Consello, de
27 de abril de 2016, relativo & proteccién das persoas fisicas no que respecta ao
tratamento de datos persoais e a libre circulacion destes datos e polo que se derroga a
Directiva 95/46/CE (Regulamento xeral de proteccion de datos) e demais disposicions
vixentes sobre a materia.

O Consello da Avogacia Galega, en calidade de encargado do tratamento, realizard
actividades de tratamento por conta da Conselleria de Presidencia, Xustiza e Deportes e
mais da Conselleria de Politica Social e Igualdade, entidades estas responsables do
tratamento, respecto aos datos de caracter persoal necesarios para a execucion do
presente convenio.

Asi mesmo, adaptaran as suas actuacidns ao previsto na Lei orgdnica 3/2018, do 5 de

decembro, de proteccion de datos persoais e garantia dos dereitos dixitais, asi como ao
previsto nas demais disposicidns vixentes sobre a materia.

O tratamento de datos consistira nas actividades necesarias para xestionar o presente
convenio.

As partes asinantes do presente convenio comprométense a destacar, nas actividades
que se realicen para a difusién das accidns previstas no convenio, a colaboracién prestada
polas outras partes asinantes, e fardn constar expresamente o logotipo da Xunta de
Galicia e do Pacto de Estado contra a Violencia de Xénero e do Ministerio de Igualdade.

Oitava. Confidencialidade da informacion e dos resultados.

As partes asinantes do presente convenio comprométense a observar o establecido na
Lei 39/2015, do 1 de outubro, do procedemento administrativo comun das administracién
publicas, no que se refire ao acceso limitado aos propios interesados en relacién cos
documentos que contefan datos referentes & intimidade das persoas.

Novena. Modificacions e resolucion do convenio.

Conforme o disposto no artigo 17.4 da Lei 9/2007 toda alteracidn das condicidns tidas en
conta para a concesién da subvencién, poderd dar lugar & modificacion do convenio,
sendo de aplicacidn das previsidns ao respecto contidas na Lei 9/2007, do 13 de xufio, e no
regulamento da dita lei.

Asi mesmo, o presente convenio poderd ser modificado por mutuo acordo das partes a
través da subscricion da correspondente addenda modificativa, que deberd ser subscrita
polas mesmas autoridades que asinan este, se as partes consideran necesaria introducir
modificacions no convenio, motivadas pola necesidade de dotar unha maior achega
econdmica ao mesmo, e, en todo caso, se as dispofiibilidades orzamentarias da
Conselleria de Presidencia, Xustiza e Deportes asi o permiten.

O presente convenio resolverase:
a) Por incumprimento inxustificado, total ou parcial, dos compromisos establecidos.

b) Por mutuo acordo, que debera ser motivado e manifestado por escrito antes da
finalizacién do Convenio

c) Pola desaparicion das causas que motivaron a sinatura do Convenio ou polo

transcurso do tempo fixado sen que se execute o investimento obxecto da
subvencion

11

De se resolver o convenio, a Conselleria de Presidencia, Xustiza e Deportes podera, se é o
caso, esixir o reintegro das cantidades achegadas. Igualmente, de conformidade co
disposto no artigo 17.3 da Lei 9/2007, do 13 de xufio, procedera o reintegro do exceso
percibido no suposto de que o importe da axuda -illada ou en concorrencia con
subvencions e axudas, ingresos ou recursos- supere o custo da actividade subvencionada.

Décima. Compatibilidade.
Esta axuda é incompatible coa obtencién doutras subvenciéns, axudas, ingresos ou
recursos doutras entidades para a mesma finalidade procedentes de calquera
Administraciéon ou entes publicos ou privados, nacionais, da Unién Europea ou de
organismos internacionais.

Décimo primeira. Reintegro por incumprimento.

Se a entidade beneficiaria incorrese en falsidade ou ocultacién de datos ou non
acreditase, total ou parcialmente, o bo fin das cantidades percibidas, debera proceder ao
reintegro da totalidade destas en caso de incumprimento pleno, ou da parte proporcional
en caso dunha falta parcial de xustificacion, sen prexuizo da esixencia das
responsabilidades administrativas e penais a que proceda.

Asi mesmo, a entidade beneficiaria deberan reintegrar a subvenciéon nos demais supostos
previstos na normativa de aplicacion.

Décimo segunda. Natureza e interpretacion.

O presente convenio ten natureza administrativa e rexerase polas clausulas nel
establecidas, quedando féra do ambito de aplicacién da Lei 9/2017, do 8 de novembro, de
contratos do sector publico, con independencia de que, ao abeiro do previsto no artigo 4
da dita norma, lle sexan de aplicacién os principios desta lei para resolver as dubidas e
lagoas que se poidan presentar.

Seralle de aplicacion o réxime determinado pola Lei 9/2007, do 13 de xufio, de subvenciéns
de Galicia; o Decreto 11/2009, do 8 de xaneiro que a desenvolve; os preceptos bdsicos da
Lei 38/2003, do 17 de novembro, xeral de subvencions, e do Real decreto 887/2006 que a
desenvolve; a Lei 1/2016, do 18 de xaneiro, de transparencia e bo goberno; a Lei 39/2015,
do 1 de outubro, do Procedemento Administrativo Comun das Administracions Publicas;
na Lei 40/2015, do 1 de outubro, de Réxime Xuridico do Sector Publico, e polas demais
normas de dereito administrativo aplicables e, no seu defecto, polas normas de dereito
privado.

As cuestions litixiosas xurdidas da interpretacién, desenvolvemento e aplicacion do
convenio seran resoltas pola Conselleria de Presidencia, Xustiza e Deportes, cuxos
acordos poran fin a via administrativa.

A orde xurisdicional contencioso-administrativa sera a competente para resolver as
cuestidns litixiosas que se poidan suscitar entre as partes, de acordo co establecido nos
artigos 1 e 2 da Lei 29/1998, do 13 de xullo, reguladora da xurisdiciéon contencioso-
administrativa.

Décimo terceira. Comision mixta de coordinacion e sequimento.

Consoante o previsto no artigo 49 da Lei 40/2015, do 1 de outubro, de réxime xuridico do
sector publico, créase unha comisién de seguimento do convenio, 4 cal lle correspondera:
- Velar polo cumprimento do pactado e pola boa marcha do Convenio.
- O seguimento e control do desenvolvemento e execucién do Convenio
- O cofiecemento de calquera cuestidon que poida xurdir sobre a sua interpretacion,
modificacion, resolucién ou efectos.
- Estudar as posibles modificaciéns do Convenio propostas polas partes, as cales seran
formalizadas a través das correspondentes addendas.
- Tratar de calquera outro asunto vinculado co seu obxecto e relacionado coa
Administracion de Xustiza.

Esta comision tera caracter mixto, e estara integrada polos seguintes membros:

e Por parte da Conselleria de Presidencia, Xustiza e Deportes, o director xeral de
Xustiza, ou persoa en quen delegue.

e Por parte da Conselleria de Politica Social e Igualdade, o director xeral de Loita
Contra a Violencia de Xénero, ou persoa en quen delegue.

e Por parte do Consello da Avogacia Galega, o seu presidente, ou persoa en quen
delegue.

As controversias sobre a interpretacion e execucidn do presente convenio serdn resoltas
de mutuo acordo entre as partes no seo da comision.

E en proba de conformidade cos termos do convenio, as partes comparecentes asinan e
rubrican por duplicado, e para un s6 efecto, no lugar e data arriba indicados.

O CONSELLEIRO DE PRESIDENCIA, A CONSELLEIRA DE POLITICA SOCIAL E
XUSTIZA E DEPORTES IGUALDADE
DIEGO CALVO POUSO FABIOLA GARCIA MARTINEZ

O PRESIDENTE DO CONSELLO DA AVOGACIA GALEGA

FRANCISCO JOSE RABUNAL MOSQUERA

Asinado por: RABUNAL MOSQUERA, FRANCISCO

JOSE
Cargo: Presidente (Consello da Avogacia Galega)

Data e hora: 15/11/2024 13:41:47

Asinado por: GARCIA MARTINEZ, FABIOLA

Cargo: Conselleira
Data e hora: 15/11/2024 16:54:01

Asinado por: CALVO POUSO, DIEGO

Cargo: Conselleiro
Data e hora: 18/11/2024 15:07:05

